
NOVAS COGAMI Social

Un convenio entre COGAMI e
Politica Social beneficia a mais
de vinte e sete mil persoas

Persoasi L]suarias do centro de COGAMI en
Mos

Un convenio asinado entre
COGAMI e a Conselleria de Politica
Social e Xuventude colabora no
desenvolvemento de programas

de atencién a persoas con
discapacidade e familias, ademais
de apoiar o mantemento tanto da
Confederacién como das suas 58
entidades membro.

Cun financiaciamento total de
1.746.961 euros, a través deste
convenio desenvolvense servizos
gue contribden a mellorar, durante
este ano, a calidade de vida e

a autonomia de mais de 27.000
persoas con discapacidade.

Alguns dos programas que se
financian con este convenio son
o de informacién, asesoramento
e orientacion, o de fomento do
voluntariado, desenvolvemento
de actividades de lecer,
formacion, intermediacion laboral,
sensibilizacién e concienciacion.

COGAMI e o0 seu movemento
asociativo promocionan tamén

a autonomia persoal orientada

a prevencion da dependencia
fomentando a salde, ademais de
realizar intervencion social, con
especial incidencia na muller con
discapacidade.

A Alcaldesa e a Concelleira de Benestar de Nardn visitan COGAMI

J W e
Pola esq, a Concelleira de Benestar, a Alcaldesa, o Vicepresidente de COGAMI e a

Coordinadora da oficina de COGAMI en Ferrol

“O Concello de Narén mantén
dende hai anos un convenio de
colaboracién con COGAMI e
seguiremos manténdoo na medida
das posibilidades”, son palabras
da alcaldesa de Nardn, Marian
Ferreiro durante a visita que fixo as
instalaciéns que COGAMI ten en
Ferrol, acompafiada da Concelleira
de Benestar Social, M2 del Carmen
Lorenzo.

As representantes municipais
Reunién en COGAMI de entidades

europeas para falar de educacion
inclusiva

Representantes das entidades

foron recibidas polo Vicepresidente
de COGAMI, Ramén Sestayo,

e a Coordinadora da oficina de
COGAMI en Ferrol, Maria Aneiros,
guen lles foron explicando os
servizos que presta COGAMI na
comarca.

“Con esta visita, agardamos
estreitar lazos e traballar
conxuntamente a favor da inclusion
das persoas con discapacidade”,
expresaba Sestayo.

Co fin de crear conciencia sobre a
educacion inclusiva e empoderar
ao alumnado con discapacidade
ao longo do proceso educativo,
representantes de entidades
europeas da discapacidade de
Hungria, Chipre, Francia e Bélxica
visitaron as instalacions de COGAMI
en Santiago para participar

nunha reunion do proxecto ACT
Inclusive: actores do cambio cara
a unha educacion inclusiva, da que
formamos parte.

Financiado pola Union Europea,

a través do programa Erasmus+,
este proxecto trata de identificar e
implementar practicas innovadoras
en educacion inclusiva no &mbito
educativo formal, para desenvolver
directrices para o fomento da
inclusion no xogo e na educacion.



Ampliamos o servizo de
atencion tempera sumando 0s
concellos de Mos e Ponteareas

Os gobernos locais dos concellos
de Mos e Ponteareas vefien de
aprobar a adxudicacion do Sevizo
Municipal de Atencién Tempera a
COGAMIL.

Estes dous novos servizos
véfiense a sumar aos que xa
xestiona a Confederacion na
Mancomunidade Intermunicipal
do Baixo Mifo, nos concellos de
Abegondo, Bergondo e Carral
ademais do municipio de Sada.

O servizo de atencién tempera de
Mos, situado nas instalacions da
ludoteca de Louredo, empezou

a primeiros do mes de novembro
e conta cun cadro de persoal
formado por catro profesionais
-unha psicologa, duas logopedas
e unha fisioterapeuta- que prestan
servizo a mais de 100 familias.

Un acordo co Concello de
Ponteareas permite que COGAMI
xestione, dende mediados do
mes de novembro, o servizo de
atencion tempera que xa existia
No municipio, e que contara con
tres profesionais, unha contratada
a través do Concello e as outras
dilas a través da Confederacion.

R PL
O Presidente de COGAMI visita o centro
de atencion tempera de Mos

Exito de participacion nas
Xornadas de Experiencias entre
profesionais de COGAMI

Impulsado pola area de Recursos
Humanos, COGAMI iniciou un
programa piloto que permite
compartir cofiecementos entre
profesionais de diferentes centros
de traballo e servizos que ofrece a
Organizacion.

Denominadas Xornadas de
Experiencias, nelas participaron
73 profesionais nas 4 sesions
realizadas, sendo a primeira
destas con fisioterapeutas e
terapeutas ocupacionais. Na
segunda das xornadas reunironse
educadoras e educadores sociais

€ monitoras/es de centros.

Aterceira sesion foi sobre

o cofiecemento da atencién
integral centrada na persoa e
a cuarta xornada tratou sobre
proxectos na Organizacion,
congregando a profesionais de
centros de recursos, CEGADI e
centros especiais de emprego.

Sesion sobre atencion integral centrada
na persoa

Preséntase o Hub Diversidade Dixital en Galicia como ferramenta para
derribar a fenda dixital nas persoas con discapacidade

de Diver

Santiago de Compostela, 20 de noviembre de 2023

Mesa inicial da xornada de presentacion Hub Diversidade Dixital

Presentado o Hub de Diversidade
Dixital en Galicia nun acto
organizado pola Fundacion
Integralia DKV, COGAMI e Cluster
TIC Galicia, e que contou coa
presenza do Secretario Xeral

de Apoio ao Emprego, Traballo
Auténomo e Economia Social,
Pablo Fernandez.

Este Hub ten como obxectivo
combater a fenda dixital das
persoas con discapacidade a

través do desefio de itinerarios
de emprego baseados na
capacitacion en competencias
dixitais e na aprendizaxe en
empresas.

Na xornada presentouse a
primeira promocion de 16 persoas
con discapacidade formada en
Java, segundo o Presidente

do Claster TIC Galicia, "unha
oportunidade de emprego nun
sector con mais de mil vacantes".




REPORTAXE

COGAMI incorpora 0 seu hovo
Plan Estratéxico 2023-2026, unha
folla de ruta que guiara a toda

a Organizacién nun camifio que
ten por meta o cumprimento da
misioén, tendo como propoésito
acadar a plena inclusion das
persoas con discapacidade en
todos os &mbitos da sociedade.

Este plan é o resultado final

dun proceso reflexivo no que
participou un grupo formado por
trinta persoas da Xunta Directiva,
Comision Permanente, Equipo
Corporativo, ademais de persoas
responsables, coordinadoras

e xerentes de COGAMI Social,
COGAMI Empresarial e COGAMI
Xenera.

Tras unha analise profunda,

gue se estendeu por un periodo
de sete meses, recolleuse nun
documento final a ruta que
debemos seguir todas as persoas
gue conformamos COGAMI,
sendo estas as 58 entidades
membro, o equipo de profesionais,
as persoas usuarias e as suas
familias, ademais de clientes e
resto da sociedade.

As persoas, 0 noso centro
Este novo plan, que se presentou
ao longo dos meses de novembro
e decembro a todo o persoal
técnico da Organizacion, é

un documento actual, que se
centra na época na que vivimos,
pofiendo en valor piares basicos
COMO SON as persoas e a
sostibilidade financeira, social e
ambiental.

Estes conceptos son recollidos

na Misién, que se centra na
defensa e promocion dos dereitos
das persoas con discapacidade,
a transformacion social, o
fortalecemento do asociacionismo,
a xeracion de oportunidades

de emprego e a prestacion

de servizos que satisfagan as
necesidades e expectativas das
persoas con discapacidade en
todo o territorio de Galicia.

COGAMI ten clara a stia mision,
0 porqué do seu traballo pero,
COmo queremos que nos perciban
dende féra?, cal queremos que
sexa a nosa vision? A resposta
seria que a Vision de COGAMI

€ a de ser unha entidade

Victor Silva, secretario de COGAMI

centrada na persoa, sostible e
recofiecida pola sociedade, pola
proximidade, polos seus valores e
o liderado na busca e aplicacion
de metodoloxias de traballo coas
persoas con discapacidade e

na prestacion de servizos de
excelencia dirixidos &s mesmas.

Garantir a sostibilidade
Como axente social clave,
resulta necesario que COGAMI
cofieza os problemas sociais

gue nos afectan e avanzar como
unha entidade que garante a
sostibilidade, tanto econdmica na
busca dun marco financeiro mais
estable, como tamén no coidado
do medio ambiente incorporando
na Organizacion criterios
ambientais, estar xa na transicion
dixital e avanzar na igualdade.

Neste novo plan estratéxico
de COGAMI, seran eixos
fundamentais acciéns como
garantir a sostibilidade social,
ambiental e financeira da

Victor Silva: "este plan
representa a aposta da
nosa Organizacion por
fomentar unha cultura de
mellora continua. Non debe
considerarse un punto de
chegada sendn de partida na
busca constante de formas
de medrar e mellorar. En
definitiva, € un compromiso
da entidade cunha viaxe
planificada cara ao éxito a
longo prazo".

Organizacion. Tamén se ten
en conta a necesidade de
revitalizar a base social do
Nnoso movemento asociativo
e continuar coa reivindicacion
dos dereitos das persoas

con discapacidade. A carteira
de servizos que ofrecemos




O noso plan para os vindeiros catro anos

na entidade ten que seguir
evolucionando asi como a xestion
das persoas e do cofiecemento.
Compre tamén profundizar no
desenvolvemento da identidade

e cultura organizacionais e
potenciar a marca COGAMI para
gue a recofieza toda a sociedade
galega.

S =
Charo Lema, coord. de areas de
COGAMI Social

Rosa Gutiérrez “para COGAMI

Empresarial € un plan de

traballo ambicioso que supora

un esforzo compartido por
avanzar na adaptacion aos
cambios da nosa contorna,
na eficiencia, innovacioén e
comunicacion tendo o nosa
visién como guia".

Plan de Igualdade

Este plan estratéxico recolle

a necesidade de avanzar en
igualdade, algo que xa COGAMI
impulsa dende hai dous anos,
cando inicia 0 compromiso de
trato e de oportunidades entre as
mulleres e os homes da entidade.
Asi é como nace o | Plan de
Igualdade.

Charo Lema: “o plan
estratéxico supdn unha

maior orientaciéon 4 persoa
con discapacidade e & sta
contorna de desenvolvemento
persoal e social, sen
esquecernos da sostibilidade
econOmica e medioambiental
das nosas actividades e
servizos".

A PRCRE = g
Rosa Gutiérrez, directora de Negocio
de COGAMI Empresarial

Tendo como obxectivo primordial
rachar barreiras e eliminar
calquera forma de discriminacion
no lugar de traballo, este Plan

de Igualdade establece fomentar
a participacion das mulleres

na empresa, promocionar a
corresponsabilidade, mellorar

o desenvolvemento formativo
feminino para facilitar o seu
progreso profesional, garantir
medidas de conciliacion laboral e
familiar, erradicar calquera tipo de
discriminacién por razén de sexo,
previr e eliminar o acoso laboral,
e integrar a perspectiva de xénero
na xestion de recursos humanos.

Este | Plan de Igualdade de
COGAMI representa un paso
significativo cara a un ambiente
laboral méis inclusivo e xusto,
evidenciando o compromiso
continuo da empresa coa
igualdade de xénero e a
eliminacién de calquera forma de
discriminacién no traballo.

Cunha duracion de catro anos
desde a suUa aprobacion,

a Comision de Igualdade
encargarase de implementar as
medidas necesarias para asegurar
unha contorna laboral equitativa,
promovendo unha cultura
organizacional comprometida coa
igualdade.




NOVAS COGAMI Empresarial

Participamos no Il Foro de
Gadis con entidades sociais de
Galicia e Castela e Leén

Intervencién de Daniel Fernandez no foro

Galega de Economia Social
(GES) foi unha das 200

entidades do Terceiro Sector que
participaron no evento Gadis coas
ONG, un foro que pretende crear
un espazo de debate, aprendizaxe
e intercambio de experiencias.

Esta edicion pretendia contribuir
a posta en valor do traballo das
entidades sociais de Galicia e
Castela e Ledn, centrdndose nos
retos ambientais que afrontan
estas organizaciéns. Durante a
sUa intervencidn, o profesional da
area de Proxectos de GES, Daniel
Fernandez, apuntaba que “todas
as organizacions, sexa cal sexa
0 seu propdsito, deben asumir
como propio o reto de mellorar a
protecciéon ambiental”.

Neste encontro afondouse nos
retos ambientais aos que se
enfronta a sociedade, pofiendo
o foco naqueles que promoven
a sostibilidade, xeran conciencia
na preservacion da contorna e
contriblen a coidar o planeta.

GRAFINCO iniciase na
fabricacion de caixas para
envios personalizados

Unha das caixas personalizadas co novo
sistema de embalaxe de Grafinco

Coincidindo co seu 25 aniversario,
a imprenta GRAFINCO esta a
vivir un proceso de renovacion
para adaptarse as exixencias

do mercado actual. Neste

proceso de cambio chega

un Nnovo equipo técnico que
permite realizar traballos como
embalaxes de caixas para envios
personalizados, dende pequenas
cantidades ata tiradas de milleiros,
supofiéndolle un aforro as
empresas.

Esta maquina é capaz de imprimir
sobre todo tipo de materiais
porosos cuns resultados de
impresion de alta calidade e a

un baixo custo. Entre as suas
caracteristicas mais innovadoras
cabe destacar a sUa tecnoloxia
de base de auga responsable co
medio ambiente.

Usar caixas para o envio de
produtos supon unha solucién

de packaging econémica, ademais
dunha oportunidade adicional de
dar visibilidade & marca. As caixas
para envios de GRAFINCO,
resistentes e sinxelas de montar,
estan desefiadas para protexer 0s
produtos e dar unha boa imaxe,
tanto durante o transporte como
no almaceén.

DIXARDIN encargarase da
conservacién de hortos urbanos
da Deputacién de Lugo

A Deputacion Provincial de

Lugo adxudicoulle a Dixardin a
dinamizacién, posta en valor e
conservacion dos hortos urbanos da
cidade de Lugo que estan situados
no Paseo do Rato.

Este servizo comprendera o
mantemento dos hortos, ademais de
ofrecer a cidadania que os cultiva,
formacion e asesoramento gratuitos
sobre horticultura ecoléxica e
coidado dos terreos.

DIXARDIN ocuparase tamén de
xestionar os recursos, materiais

e maquinaria para os traballos de
cultivo dos hortos, ademais de
organizar o dia a dia con atencion
presencial, tanto telefonica como
dixital, en horario de mafia e de
tarde.

Cunha temporalidade de dous anos,
renovables por outros dous mais,
DIXARDIN encargarase destes
hortos urbanos creados no Rato
gue buscan fomentar a conciencia
ambiental e a agricultura sostible
dandolles un novo enfoque que
esixe uns cultivos de caracter
ecoldxico.

Cultivos realizados no veran nos hortos
urbanos lucenses da zona do Rato



COREGAL e TRAMEVE estrean
novas paxinas web

Os centros especiais de emprego
de iniciativa social COREGAL

e TRAMEVE vefien de estrear
cadansuUa nova paxina web.
Tratase duns portais con clara
orientacion ao cliente, que trata
de satisfacer todas as demandas
de informacion en relacién aos
servizos que presta cada unha
destas iniciativas.

COREGAL, como asi fai no seu
dia a dia, centra a stUa nova
paxina na sostibilidade, coidado
do medio ambiente e economia
circular, dedicando un apartado
do portal a informar sobre a sta
aportacion aos Obxectivos de
Desenvolvemento Sostible (ODS)
da Axenda 2030.

Ao entrar no novo portal
www.coregal.gal poderase ter
un cofiecemento mais concreto
da actividade da empresa, dos
servizos que presta e do lugar

Os indicadores Ardan recofiecen

a boa xestion COREGAL e
Hornos de Lamastelle

COGAMI Empresarial destaca nos
Indicadores Ardéan, uns referentes
gue dan conta das boas practicas

empresariais e que publica o
servizo de informacion do

Consorcio Zona Franca de Vigo.

Hornos de Lamastelle e Coregal

acadaron esta reputada distincion.

S6 0 5% das mais de 30.000
empresas galegas analizadas

onde ten localizadas as catro
ecoplantas.

A nova paxina web de TRAMEVE,
www.trameve.gal foi desefiada
pensando en satisfacer as
demandas da sua clientela

cando anda na procura dunha
peza de recambio para os seus
vehiculos. Proba disto € que en
distintas partes da paxina aparece
un buscador de pezas na parte
superior que permite axilizar a
busca do que se necesita.

Ao igual que sucede coa paxina
de COREGAL, TRAMEVE tamén
pon o foco na economia circular,
na necesidade de reciclar, de
darlle unha segunda vida &s
partes dun vehiculo cando chega
ao final da sua vida util.

Esta iniciativa de economia
social leva xa vinte e tres anos
apostando e traballando no
coidado do medio ambiente.

Profesionais de COGAMI miran a nova paxina web de Coregal

consegue superar os criterios
para obter estes recofiecementos
Ardan. Hornos de Lamastelle
acadou este indicador Ardan de
Ben Xestionada durante o ano
2022.

Coregal é recofiecida por Zona
Franca como Empresa Xeradora
de Riqueza ao presentar un EVA
(Economic Value Added) superior
a 150.000 euros no primeiro ano
e un crecemento superior ao 10%
nos tres anos consecutivos.

generadora
deriqueza

Recofiecemento do Indicador Ardan 2023
entregado a COREGAL




Adapta celebra vinte anos de traxectoria ¢

Montserrat Cuevas decide en setembro

de 2010 "iniciar a aventura", como ela
mesmo indica, de ocupar a presidencia da
asociacion Adapta. Faino sete anos despois
de que se constituira esta entidade que
presta servizo nas comarcas pontevedresas
do Condado e Paradanta. Era preciso un
cambio de rumbo e Montserrat non dubidou
en tomar os mandos.

A entidade esta de aniversario, cumpre
vinte anos de traxectoria, efeméride que se
completa coa recente posta en marcha do
centro de recursos, "un servizo necesario
e moi demandado polas familias" di a
Presidenta.

En vinte anos de vida, ten que haber moitos
retos superados...

Son bastantes, empezando coa posta en marcha
de novos programas de actividades e servizos
gue no paso do tempo foron estabilizandose.
Continuouse co primeiro convenio asinado co
Concello de Ponteareas en 2010, que permitiu
pofier a disposicion da entidade espazos no antigo
centro municipal Asprodico, converténdose en
punto de referencia na atencion as persoas con
discapacidade.

Outro avance importante foi cando asinamos co
Concello de Ponteareas, no ano 2021, un novo
convenio para prestar o servizo de atencioén dilrna,
terapéutica e ocupacional de media estadia, dirixido
as persoas dependentes con discapacidade. Este
convenio supuxo todo un logro, non s para a
entidade, sendn para a prestacion de servizos, xa
gue se formaliza a concesion demanial de espazos
do centro municipal Asprodico a favor de Adapta,
para a creacion dun centro de atencion didrna
terapéutica e ocupacional.

Por que nace Adapta?
Pois nace en 2003 para dar resposta & falta
de recursos dirixidos ao colectivo de persoas

ENTREVISTA A MONTSERRAT CUEVAS, PRESIDENTA DA ASOCIACION ADAPTA

con discapacidade. Un grupo de persoas con
discapacidade decide pofier remedio a esta
situacion e € asi como nace a que hoxe cofiecemos
como Adapta.

Inicialmente, o principal labor era o de asesorar,
informar e xestionar o colectivo de persoas con
pardlise fisica, cerebral e mental, fora por accidente
ou por enfermidade. Nos inicios Adapta

estaba formada por tres seccions dentro

da propia entidade: a de encontros, a de

traballo especializado e a seccién de doazon,
contemplandose a colaboracion, orientacion e
coordinacién con outras entidades ou organismos
oficiais. Faciase fincapé en denunciar os lugares
inaccesibles ou con adaptacions parciais para a
eliminacién de barreiras arquitecténicas, como se
recollia nos primeiros estatutos da entidade.

Vinte anos despois, estades de parabéns porque
contades cun centro de atencion integral. Por
gue era necesario este servizo?

Para situarnos un pouco en contexto, Adapta é
unha entidade de ambito comarcal, isto significa
gue abrangue unha area xeografica de nove
concellos, que son: Ponteareas, Salvaterra de
Mifio, As Neves, Mondariz, Mondariz Balneario,
Crecente, O Covelo, Arbo e A Caiiiza. Todos son
eminentemente rurais, con grande dispersion,
dificultade de desprazamentos e con recursos mais
limitados ou incluso inexistentes.

S6 en Ponteareas, segundo datos oficiais, 0 10%
da poboacion ten algun tipo de discapacidade. Se
obviamos os servizos que ofrece Adapta, no resto
de concellos da comarca non contemplan ningun
recurso dirixido a persoas con discapacidade,

a excepcion dun centro dirixido a mulleres con
discapacidade intelectual no Concello de Crecente
e xestionado por unha entidade de iniciativa social.
Creo que isto xustifica sobradamente esta
necesidade dun recurso destas caracteristicas na
zona, para que as persoas que 0 precisen non
teflan que desprazarse ata Vigo, Porrifio ou Mos,
concellos méis proximos que dispofien deste tipo



0a apertura dun centro de recursos

Montserrat Cuevas, presidenta de ADAPTA
de recursos especificos.

A que perfil de persoas vai dirixido o centro?
O servizo de atencion didrna terapéutica para
persoas con discapacidade concibese como
unha alternativa de atencion dirixida a persoas
dependentes, preferentemente con discapacidade
fisica, que pola sua situacion demandan unha
atencion integral didrna, co obxectivo de mellorar
ou manter o nivel de autonomia persoal, a sia
formacion ou as stas habilidades prelaborais,
ademais de apoiar &s suas familias ou persoas
coidadoras.

De cantas prazas vai dispofier, de que tipo e que
servizos se van prestar?

O centro ten previsto contar con 34 prazas de
atencion didrna terapéutica e 18 prazas de atencion
ocupacional, en horario de luns a venres, nun
maximo de oito horas e con servizo de comedor

e de transporte adaptado. Todos o0s servizos que
ofreceremos estan contemplados na carteira

de servizos da Conselleria de Politica Social e
Xuventude como fisioterapia, rehabilitacion, terapia
ocupacional, logopedia, entre outros.

Todas as actividades que se van levar a cabo

no centro van ter como obxetivo promover o
desenvolvemento integral da persoa, potenciando
as suas capacidades, non s6 as fisicas, funcionais
e prelaboraris, tamén as que fan referencia ao
seu equilibrio persoal, insercién social e laboral,
afectivas ou de relacions sociais e interpersoais.

Pretendemos que as persoas usuarias do centro
non tefian que separarse do seu domicilio habitual,
evitando un afastamento da familia e do seu circulo
mais proximo, asi como unha institucionalizacion
potencialmente perxudicial. A idea é que este novo
recurso sexa aberto a toda a poboacion, no sentido
de poder colaborar con todo tipo de entidades, de
cara a dar visibilidade e apreveitar ao maximo todos
os recursos dispoiiibles na contorna.




NOVAS Entidades Membro

AMBAR presenta a campafia
"Abre paso’

Milagros Rey, presidenta de AMBAR, xunto
a Angy Devesa e Manu Mimé

Creada co motivo do Dia
Internacional das Persoas con
Discapacidade, a asociacion da
comarca da Barbanza, AMBAR,
bota a andar a campafia de
sensibilizacion “Abre paso’, co
fin de reivindicar a accesibilidade
nos espazos publicos de Ribeira
e do resto das cidades e vilas.

A campaifia consiste en colgar
unha foto ou video nas redes
sociais das zonas sen
accesibilidade acompafada

do cancelo #abrepaso e maila
ubicacién. Coa informacion
recollida pretende realizarse un
mapa no que se indiquen as
zonas non accesibles e reclamar
gue sexan arranxadas.

Nova edicién do programa EnRedArte para fomentar a cultura e a arte
nos centros e entidades membro de COGAMI

R

Unha das obras realizadas no centro de Mos a través do programa EnRedArte

COGAMI iniciou unha nova edicion
do programa EnRedArte, coa que
se pretende achegar a cultura

as persoas con discapacidade
organizando talleres de expresion
corporal, de teatro, escritura
creativa e talla en cristal.

Financiado pola Conselleria de
Cultura, Educacion, Formacion
Profesional e Universidades,

durante este ano participan 78
persoas dos centros de recursos de
Medelo e Mos, ademais de persoas
usuarias das entidades membro
Avante, Asearpo e Aodemper.

Dende que iniciou en 2015, neste
programa participaron un total de
952 persoas, das que sesenta fano
nesta dltima edicion.

ALCER Galicia reine en Santiago
a profesionais e persoas socias
nunhas xornadas

A Federacion ALCER Galicia
celebrou en Santiago de
Compostela as V Xornadas de
Persoas con Enfermidade Renal de
Galicia. Contou cunha asistencia
de 150 persoas participantes entre
as que estaban dende persoas con
enfermidade renal en calquera dos
seus estadios, persoas en didlise
ou transplantadas, familiares,
profesionais e representantes de
entidades sociosanitarias.

A xornada contou con seis mesas
redondas nas que profesionais

e pacientes puideron compartir
experiencias.

Algun dos temas abordados foi o
proceso de atencion integral en
enfermidade renal, documento
aprobado polo Sergas que para

a Federacion ALCER Galicia
supora un antes e un despois

na atencion. Tamén se falou de
psicoloxia e nutricién para abordar
a sintomatoloxia da anemia, sobre
0 paso da atencién pediatrica a
atencion adulta en menores con
enfermidade renal.

O suicidio e a suUa incidencia no
colectivo de persoas con patoloxias
crénicas ademais da educacion

en valores, foron outros dos temas
abordados.



Premio Referente para ACCU
Ourense

A Asociacion de Crohn e Colite
Ulcerosa de Ourense (ACCU
Ourense) foi unha das once
entidades agraciadas co Premio

Referente, un recofiecemento que

premia o seu traballo a favor de

pacientes con enfermidades raras.

Outorgado pola asociacion

Anasbabi Ciliopatias, este premio

Exito da XI Carreira Solidaria
de AVEMPO ‘Eu mévome pola
esclerose mdltiple’

Entre as que participaron
presencialmente e mailas que
usaron o dorsal 0, foron un total
de 1.359 persoas as que se uniron
a campafia de AVEMPO na sla
carreira solidaria "Eu mévome
pola esclerose mdltiple”.

Dende a entidade agradecen este
apoio recibido porque sup6n unha
inxeccién econdmica que supera
os 13.000 euros, unha recadacion
gue se vai investir integramente
nos servizos destinados as
persoas con esclerose multiple e
familias.

- pe
Un dos momentos da carreira que saiu
dende a alameda viguesa de Bouzas

pon en valor o compromiso

de profesionais do sector
sociosanitario, empresas e
institucions para visibilizar as
enfermidades raras e polo traballo
gue desenvolven para ofrecer a
pacientes e familias a atencion
gue precisan.

O presidente de ACCU Ourense,
Fernando Jiménez Zulliani, foi o
encargado de recoller o Premio
Referente dentro da categoria de
asociacion de pacientes.

Intervencién do presidente, Fernando
Jiménez, trala recollida do premio

integro instala paneis fotovoltaicos e baterias no seu centro de recursos

A asociacion integro da Costa
da Morte vén de instalar 24
paneis fotovoltaicos e baterias
nun terreo anexo ao centro de
recursos que ten situado en
Nanton, no Concello de Cabana
de Bergantifios.

Esta nova fonte de enerxia
renovable sera destinada a
xeracion de electricidade no
centro para autoconsumo. Esta
instalacion proporcionaralle
beneficios econdmicos & entidade
e tamén medioambientais, porque
habera unha diminucién da

Os paneis fotovoltaicos estan instalados preto do centro de recursos de INTEGRO

contaminacién atmosférica e dos
gases efecto invernadoiro.

Este proxecto contou co
finanzamento nun 85% da
Conselleria de Politica Social e
Xuventude a través dos fondos
do IRPF procedentes do recadro
106 de Actividades de Interese
Social da declaracién da renda,
cofiecida como X Solidaria.

O 15% dos fondos restantes
son asumidos pola Deputacion
Provincial da Corufia, con cargo
a convocatoria FOIE 2023, e
pola propia entidade.

Concerto social: acordo
entre Xunta e entidades da
discapacidade

Era unha demanda na que as
entidades representativas das
persoas con discapacidade vifian
traballando dende hai anos e,
finalmente, tomou forma no mes
de novembro deste ano.

O Presidente da Xunta,
acomparfado da Conselleira

de Politica Social e Xuventude,
asinou un acordo para a
aplicacion do concerto social
coas presidencias das entidades
sociais representativas da
discapacidade que estan no
Cermi Galicia, como é o caso de
COGAMIL.

Este novo acordo permite cambios
na xestion das prazas de atencion
dilrna, ocupacionais, de respiro
familiar ou de residencia, pasando
dunha modalidade de contrato, a
utilizada ata o de agora, a unha de
concerto social.

Vantaxes do concerto social
O novo modelo de concerto
social evitara desprazamentos
de longa distancia &s persoas
con discapacidade para acceder
a unha praza publica. Outra das
vantaxes € o incremento nun
25% do investimento, ademais de
aumentar o importe do prezo por
praza dos servizos, garantindo

e consolidando a continuidade
destes recursos publicos
especializados.

Outras melloras do concerto social
conleva a que a administracion
autonémica asumira as subidas
salariais de profesionais que
atenden os servizos e tamén
facilitara maior estabilidade
xuridica e econdmica as entidades
gue prestan esta atencion, como
COGAMI e entidades membro,
gue xestionan prazas tanto de
estadia ditirna ocupacional, de
respiro familiar como residencial.

Para levar a cabo este acordo

do concerto social, o presidente
da Xunta de Galicia, Alfonso
Rueda, anunciou que vai destinar
100 milléns de euros ao ano ao
mantemento de mais de 5.000
prazas.

Representantes de entidades asinantes do concerto social acompafian ao Presidente da Xunta e & Conselleira de Politica Social e Xuventude

PRIM clinicas Ortopédicas

Visite nuestras oficinas en:

A Coruna

Rey Abdullah n° 9
Tel.: 981 140 250
E-mail: eop.galicia@eoprim.es

Ourense

Cruceiro Quebrado 10
Tel.: 988 391 285
E-mail: eop.ourense@eoprim.es

desde 1870...

Santiago de Compostela
Fernando Il El Santo 31-33
Tel.: 981 591 192
E-mail: eop.santiago@eoprim.es

Vigo
Zamora 94
Tel.: 986 413 333
E-mail: eop.vigo@eoprim.es

...al Servicio de la Salud

XUNTA
DE GALICIA

CONSELLERIA DE
POLITICA SOCIAL
E XUVENTUDE




